
1º.Estrategia didaktikoak.

2º.Sozio-emozional  estrategiak.

1º. Didaktikoak:

⧫Saio asinkronikoak ( grabatutakoak) eta sinkronikoak ( zuzenean) gauzatzea .Azken hauek berehalako feedback, ikasleen arteko elkarrekintza eta kohesio  gehiago ahalbidetzen dituzte. Gainera, isolamendu sentsazioa gutxitzen dute. Zuzenean egindako saioetan ikasleen elkarrekintza bultzatuko da edukien transmisioaren gainetik. Tutoretzak, Foroek, bikoteka edo taldeka egiten diren jarduerak... aproposak izan daitezke .

⧫Helburuak , jarduerak , eskakizun maila...zehazterakoan,  ikasleen egoera emozionala , erlazionatuta zenbait egoerekin ( gaixotasunak, heriotzak, arazo ekonomikoak,  ase ez dauden beharrak…) kontuan edukiko da , ahalmen kognitiboa  ,hots, aditasuna , oroimena, arrazoinamendua, behaketa…) emozioek baldintzatuta dago eta .

⧫Bere etxean Internetekin konexiorik , gailurik  ez dutenak  edo gailu gutxiegi  daukatenak eskegita, atzean  geldi daitezke. Egoera horrek , gehienetan,  motibazioari kalte egiten dio . Beraz , ezinbestekoa izango da bere eskura dispositiboak, Wifi sarea... jartzea , materialak helaraztea beste bideak erabiliz …

⧫Erabiliko diren tresna informatikoak ikasleen adinarekin eta bere gailuekin bateragarriak izango dira .

⧫Arduradun tekniko trebea izendatzea eta berarekin komunikatzeko bide eragingarriak zehaztea guztiz garrantzitsua izan daiteke.

⧫Irakasleek on-line arreta tartea eskaintzea komenigarritzat jotzen da , baita inkestak egitea ere  ikasleen beharrak ezagutzeko .Horrela  norbanako laguntza  , erabat  beharrezkoa  dena, ikasleek zailtasunak, zalantzak ...dituztenean , eman ahalko da .

⧫Ikasleen jakin-nahia piztea. Bere ezagupenak eta sinesmenak zalantzan jartzen dituzten datuak helaraziz esaterako.

⧫Egitekoen garrantzia eta erabilgarritasuna azpimarratzea .Oreka fisiko-psikologikoa bultzatzen dituzten eginkizunek baldintza hau betetzen dute .Gaurko egoerarekin lotuta dauden lanak ( txertoak, birusak, pandemiaren jarraipena, osasunaren zainketa…) proposatzea egokia izan daiteke..

⧫Monotonia saihestea .  Mota ezberdinetako jarduerak gauzatzea (esperimentazioa, mugimendua ahalbidetzen dutenak  bideo baten grabaketa legez , digital esparruetan jardutea , norbanakoak eta lankideekin egindakoak ... ), formatu ezberdinak( Blogs, bideoak, audioak, tweets…)eta programa anitzak erabiltzea (Classroom, Google Drive, Zoom, Skype ,Classroom, Moodle, Google Forms...helburu delakoa lortzeko baliagarriak izan daitezke.

⧫Autonomiaren sentsazioa areagotzea .Irakaskuntzan hainbat aspektu ikasleei derrigortzen zaizkie ( Curriculuna, ikastaldeen osaketa, ebaluazioa…) Ezarpen sentsazioak motibazioa murrizten dut. Beraz , sentipen hori ahultzeko beharra begi bistan dago. Horretarako, ikasleen hautatzeko aukera( gaiak, lantaldeen osaketa, eginkizunak aurkezteko erak…) erraztea   eta gure proposamenak beraien behar, interes, proiektu, egoeretara eta abarretara doitzea ekimen eragingarriak izan daitezke beste batzuen artean .

⧫Idatzizko eta ahozko testuen ulertzeko aukera ematea .Helburu honekin ados dauden estrategiak , gainetik azalduta* , honako hauek izan daitezke:

-Informazioaren aurkezpena zaintzen eta pertsonalizatzen da :koloreaz, azpimarratuz  , letra mota eta  neurriaz baliatuz informazioa esanguratsua nabarmentzen da; irudiak , argazkiak,  antolatzaile grafikoak  … erabiliz ;: Abiadura , bolumena , erritmoa , ahoskatze  egokiak  eta doinua aldakorra  maneiatuz belarri informazioa ematerakoan...

-Hiztegi  eta sinbolo berriak argitzen dira .Testuaren barruan laguntzak txertatuz -aposizioak, oharrak …; aldez aurretik bere esangura  azalduz ; hitz ezezagunen esanahia ondorioztatzeko estrategiak erakutsiz ….

-Testuaren egitura agerian jartzen da .Testu egitura batzuk aztertuz; diagramen( kontzeptuzko mapak … ) edota eskemen  bidez; lotura hitzak azpimarratuz...

-Informazio kopurua,  bere berritasun  eta zailtasun mailak ondo neurtzen dira.

-Aurretiko ezagupenak azaleratzen  dira.    Galdesortak betez; galderak eginez; lehenengoko Unitate Didaktikoen laburpenak erabiliz; amaituko gabeko Kontzeptuzko mapak osotuz... .

-Estrategiak eta  tresnak erabiltzen dira ikasleek  ideia nagusiak eta kontzepturik garrantzitsuenak uler ditzaten .Ikasleei estrategiak erakutsiz (  lerroaldearen esaldiak banan- banan estaliz noiz esanahia galtzen den ikusteko; identifikatuz ze esaldiak beste esaldi  baten , nagusia hain zuzen ere , garapen hutsak diren … ).Oinarrizko informazioa nabarmentzea koloreak, letra mota eta neurri ezberdinak , ahotsaren doinua aldakorra, keinuak ,azpimarratuak ,errepikaketak eta abar maneiatuz ...

-Informazioaren prozesaketa eta erabilpena gidatzen dira : 	Irakasleak eredu kognitiboa legez*jokatzen du testu bat ulertu behar denean , Unitate Didaktiko bat ikasteko orduan; ikasleei gida metodologikoak, protokoloak … emanez
⧫Aurrerapen bizipena sustatzea .Mezu batzuk errepikatzen ba ditugu aurrerapen sentsazioa ikasleengan indar dezakegu.  Motibazioren erregaiak arrakasta ,  aurrerapenak eta gero eta jakintsuago eta trebeagoa  sentitzea   direla aintzat  hartu behar da.
Mezuak:
“Ez esan Ez dakit, Nola egin dezaket baino”· “ Bere mugak gainditu nahi dituen pertsonak laguntza  eskatzen du behar izanez gero.” .“Hobetu nahi duen pertsonak  gauzak egiten erakusteko eskatzen du eta ez egin diezaizkiola .”...
 ⧫Ebaluazioa motibazio tresna bihurtzea.
Horrela izan dadin neurri batzuk hartu behar dira :
5.1.Era egoki batez zuzentzea ikasleen huts egiteak. Horrek suposatzen du:
a) Ez handitzea okerraren garrantzia. Haserrea, etsipena, tristura , urduritasuna edo azaltzen ba ditugu horixe egiten dugu.
b) Auto zuzenketa egiteko aukera ematea  .
c) Huts asko  ez bideratzea  denbora tarte txiki batetan .
d) Bere ikaskideekin ez alderatzea .
e)Ez erabiltzea kolore deigarriak zuzenketa idatziak burutzen direnean .
5. 2. Aurrerapenak , lorpenak, ahaleginak … nabarmentzea. Horrelakoetan poza, asetasuna, berotasuna , hurbiltasuna … adieraziko ditugu.
5.3.Zer dago  ondo eta zer txarto , zergatik ondo edo gaizki dagoen eta zer egin argi esatea emaitzak hobetzeko.
5.4.Bere lorpenak eta zailtasunak zelan azaltzen dizkion  bere buruari ikertzea .Zailtasunak  kanpoko faktore menderakaitzei (herentzia genetikoa, zorte txarra, azterketaren zailtasuna , irakaslearen gaitasun eza … ) leporatzea ez da komenigarria motibazioa ikasketarekiko gutxitzen duelako . Aitzitik ,  emaitza txarra, berak menpera ditzakeen, laguntza baliatuz , noski, faktoreei egokitzeak  ( ahalegin maila murriztua, oinarririk eza, ikasketa teknika desegokiak erabili izana, material desegokiak maneiatu izanak … ) ez dio kalterik motibazioari egiten .
Lorpenak ere barneko faktoreekin (ahaleginak, trebeziak, gaitasunak, erabilitako estrategiak, jarrera positiboak…) harremanetan jarriko dira.
5.5.Ebaluazio irizpideak eta adierazleak ahalik eta gehien objektibatu, eta aldez aurretik ikasleei aditzera ematea. Era honetan ikasleek pentsatuko dute emaitzak ez daudela irakaslearen subjektibitatearen menean baizik eta bere ahaleginaren eta trebezien menean.
⧫Etxeko ikasketa gela toki atsegina ,  erosoa eta funtzional bilakatzea. Konfinamendu memento aproposa izan daiteke ikasketa gelako apainketa hobetzeko, gauzak ordenatzeko...Gela delakoaren argitasuna eta tenperatura , ikasketa mahaiaren eta jezarlekuaren egokitasuna, isiltasun maila, materialen hornidura eta bere  kokapena gunean , deskuidu areagotzen duten elementuak ...berraztertzea komenigarria  jotzen   da.
⧫ Elikadura, loaldia, eta  ariketa fisikoa zaintzea . Energia  eta urduritasun mailan , aldartean ,burmuinaren funtzionamenduan , osasunean ...eragin  mesedegarria dutelako egokiak izanez gero.
⧫Errutinak bereganatzea  eta ikasketa segida kontuan hartzea . Etxeko ikasketa aldiak eta ikastetxekoak zenbat eta antza gehiago izan orduan eta  hobeto. Segidari dagokionean hona hemen zenbait aholku:
-Hasieran,  urdurik, kezkatuta , nekatuta  ,  gose eta egarri izanez gero edo..  erlaxapen teknika  bat gauzatu, bideratu kezka ,  hartu atsedenaldi bat, jan edo edan zerbait , komunera joan, hurrenez hurren , egin beharko da .
-Ikasten hasi baino lehen,  lantzea motibazio kontua,   ikasketa saioa burutzeak  ze etekinak ekarriko dizkigun  gogoratuz...
-Ez uztea  azkenerako egitekorik zailenak.
- Ataza zail eta astuna burutu ondoren,   atsedenaldi bat  hartzea edo erraza, dinamiko eta atseginagoa den beste bat burutzea 
- Oso antzekoak diren ikasketak ,  hizkuntzak kasu, ez lantzea bata bestearen atzetik ,  monotonia eta okerrak handitzen baitira.

2º.Sozio-emozional  estrategiak.
⧫Ikasleak mota ezberdinetako zailtasunen edo aurrean -akademikoak, pertsonalak…   bakarrik eta  isolatuta ez dagoela,  sentitu behar du. Helburu delakoa eskuratzeko ,  ikaskideen arteko laguntza bultzatzea, arreta  pertsonalerako tarteak eskaintzea , entzute aktiboa aurrera eramatea, sentimenduen identifikazioa, adierazpena ,  ulertzea eta kudeatzea bultzatzea  ….neurri egokiak izan daitezke. Eskuragarriak , hurbilak  eta enpatikoak garela sentituko beharko dute .
⧫Arazoen aurrean jarrera proaktiboa ,ekintzailea , arduratsua  eta errealista bultzatzea  biktimismoan  eta ezezkotasunean ez jausteko , aldi berezi honetan errazago dena 
⧫Ikasleen baldintzarik gabeko onarpena erakustea. Portaerak kritikatuko dira baina ez pertsonak,  ikas-arloekiko  ikaslearen jarrera guztiz baldintzatuta dagoela jakina delako jakintzagai  horretako irakaslearekin duen harreman motak .Ikasleak irakasleak ez duela onartzen sumatzen badu,  nekez irakasle bera eta haren jakintzagaia begi onez ikusiko du bere motibazio larriki ukituta suertatzen delarik.
⧫Ikasleen autokontzeptua akademikoa eta autoestimua lantzea guztiz beharrezkoa izango da. Izan ere , ikasleek bere buruari proposatzen dizkioten  helburu akademikoak, beraien jarrera ikasketa berri eta korapilatsuen aurrean, bere autonomia, haien jarrera   laguntzen saiatzen garenean…, erabat baldintzatuta daude bere Autokontzeptu Akademikoak eta Autoestimuak.* 
⧫Familiak
 Ikusi “Orientaciones para el cuidado emocional de nuestro alumnado en el periodo de confinamiento.Guía  para  docentes . Gobierno de Cantabria.

*  Oharrak
a. Ikasleen motibazio gaian sakontzeko hona hemen artxibategi bat:

www.berritzeguneak.net /Berritzegune Nagusia/Aholkularitzak/Aniztasuna eta Elkarbizitza “Nola hobetu ikasleen motibazioa” Fitxatu.

b. Ikasleen autoestimua gaian sakontzeko :

www.berritzeguneak.net /Berritzegune Nagusia/Aholkularitzak/Aniztasuna eta Elkarbizitza “Estrategiak ikasleen autoestimua hobetzeko eta beste artxibategiak.



